
ABSTRAK 

Satu kajian telah dijalankan untuk menentukan kepelbagaian dan kelimpahan anuran 

di sawah padi Kampung Barns yang terletak di Daerah Tuaran, Sabah. Persampelan 

dijalankan sebanyak enam kali dari Ogos 2006 hingga Januari 2007 dengan selang 

masa selama empat minggu. Bagi setiap lawatan, penangkapan anuran di sawah padi 

dilakukan mengikut transek pada waktu malam dari jam 19:00 hingga jam 22:00. 

Sebanyak enam transek yang berukuran 250 m x 10m telah didirikan di temp at 

persampelan. Kajian secara opotunistik dijalankan di semua habitat mikro yang 

mungkin menjadi tempat anuran bersembunyi seperti atas tanaman padi, kolam 

sementara, tepi jalan serta vegetasi di sekitar sawah padi. Spesimen yang ditangkap 

dibawa ke makmal untuk diawet. Butir-butir mengenai spesimen direkodkan ke dalam 

helaian data persampelan. Sebanyak 112 individu anuran daripada dua spesies telah 

ditangkap di sawah padi Kampung Barus, iaitu Fejervarya limnocharis dan Rana 

erythraea. Nilai indeks kepelbagaian Simpson di kawasan kajian ialah 0.3185. 

Fejervarya limnocharis merupakan spesies yang dominan di tempat persampelan. 

Nisbah Fejervarya limnocharis kepada Rana erythraea ialah 4: 1. Kelimpahan anuran 

pada setiap bulan adalah lebih kurang sarna. Kepadatan Fejervarya limnocharis di 

sawah padi Kampung Barns ialah sekurang-kurangnya 10 ekor per hektar manakala 

kepadatan Rana erythraea pula ialah 2.44 ekor per hektar. Biojisim keseluruhan bagi 

anuran yang didapati di sawah padi Karnpung Barus ialah sebanyak 71.12 g/ha. 

Nisbah anuran dewasa kepada juvenil ialah 3: 1. 

UMS 
UNIVERSITI MALAYSIA SABAH 



DIVERSITY AND ABUNDANCE OF ANURAN 

IN PADDY FIELD ECOSYSTEM 

ABSTRACT 

vi 

A study was conducted to determine the diversity and abundance of anuran in paddy 

field at Barus Village, Tuaran, Sabah. A total of six samplings were done at the study 

site from August 2006 till January 2007, with an interval of four weeks. During each 

visit, anuran were caught at night along line transects from 19:00h to 22:00h. Six 

transects measuring 250 m x 10 m have been established at the study area. 

Opportunistic examination was conducted on all possible microhabitat such as on the 

paddy, temporary ponds, road sides and other vegetations around the paddy field. The 

specimens were captured and preserved in the laboratory. Infonnation about the 

specimens was recorded into data sheet. A total of 112 individuals from two species 

were caught in paddy field at Barus Village, namely Fejervarya limnocharis and Rana 

erythraea. The value for Simpson diversity index in the study area was 0.3185. 

Fejervarya limnocharis was the dominant species. The ratio of Fejervarya 

limnocharis to Rana erythraea was 4: 1. The abundance of anuran in each month was 

about the same. The density of Fejervarya limnocharis was at least 10 individuals per 

hectare whereas the density of Rana erythraea was 2.44 individuals per hectare. The 

overall biomass of anurans in paddy field of Barus Village was approximately 71.12 

g/ha. The ratio of individual adults to juveniles was 3: 1. 

BABI 

PENDAHULUAN 

1.1 Pengenalan 

Amfibia memainkan peranan yang penting bagi kebanyakan ekosistem. Istilah amfibia 

berasal daripada bahasa Yunani iaitu amphibious, di mana amphi bermaksud dua dan 

bious bererti alam (Djoko, 2004). Terdapat kira-kira 12 000 spesies reptilia dan 

arnfibia di seluruh dunia. Ini merangkumi satu per empat daripada jumlah spesies 

vertebrata (Martin & Anthony, 2002). Order Anura merupakan order terbesar di dalam 

kelas Amfibia dengan kira-kira 4000 spesies yang sudah dihuraikan (Stebbins & 

Cohen, 1995). Di Malaysia, sekurang-kurangnya 155 spesies anuran telah dikenal 

pasti (Kiew, 1984). 

Anuran dewasa tidak mempunyai ekor dan tidak mempunyai leher yang nyata. 

Bentuk badan anuran yang larus disesuaikan untuk berenang (Webb et ai., 1981). 

Anggota belakang anuran adalah lebih panjang dan kuat daripada anggota hadapan. 

Anggota belakang yang berotot memainkan peranan yang penting semasa melompat 

dan berenang. Di pertengahan tapak kaki anuran terdapat suatu sendi khas yang boleh 

membantu meningkatkan kuasa dan melancarkan badan ketika melompat (Inger & 

Stuebing, 1997). Anuran mempunyai mata yang besar serta membonjol dan terletak di 

atas kepala (Pough et al., 2002). Keadaan seperti ini memberikan satu julat 

pemandangan yang lebih luas. Mata anuran dikelilingi oleh kelopak mata yang boleh 

bergerak. Membran kelip menutupi mata apabila anuran berada di bawah air. Anuran 

mempunyai timpanum yang agak besar dan menonjol keluar. Timpanum bertindak 

sebagai organ pendengaran (Webb et al., 1981). Mulut di penghujung kepala boleh 

membuka dengan luas. Mulut bersarna dengan lidah yang besar dan tebal disesuaikan 

untuk menangkap man gsa. Lidahnya bersarnbungan pada bahagian depan mulut. 

Anuran menjentik lidah ke hadapan untuk menangkap mangsa (Alford et al., 2001). 

Siri pertulangan belakang anuran adalah pendek, iaitu tidak lebih daripada 

sembi Ian tulang vertebra. Tulang-tulang rusuk juga pendek sehingga harnpir tiada 

(Inger & Stuebing, 1997). Tulang radius bersarnbungan dengan ulna manakala tibia 

bersarnbungan dengan fibula. Anuran mempunyai peti suara yang berkembang dengan 

baik. Getaran pada peti suara ini mengeluarkan bunyi yang kuat apabila diresonankan 

oleh kantung suara. Setiap spesies anuran mengeluarkan bunyi yang tersendiri (Webb 

etal., 1981). 

Anuran mempunyai kitar hidup yang kompleks. Anuran mengalarni 

persenyawaan luar di dalarn air. Telur yang disenyawakan membahagi menjadi zigot. 

Zigot kemudian mengalarni sigaran untuk menjadi blastula dan diikuti dengan 

gastrula. Seterusnya, gastrula mengalarni perubahan dan menjadi neurola. Neurola 

akan menggantikan sistem saraf primitif. Perkembangan yang selanjutnya membentuk 

berudu (Choong et al., 2000). 

Berudu mempunyai bentuk dan cara hidup yang jauh berbeza daripada anuran 

dewasa. Berudu hidup di dalam air dan mempunyai insang luar untuk bemafas. Di 

bahagian luar mulut berudu mempunyai bibir yang lebar dan menyokong beberapa 

barisan dentikel (Inger & Stuebing, 1997). Berudu akan mengalami proses 

metamorfosis untuk menjadi anuran dewasa. Metamorfosis merangkumi satu proses 

penyusunan semula organisasi badan yang nyata dan sering kali melibatkan 

kehancuran tisu-tisu organisma peringkat terdahulu. Metamorfosis anuran dibahagikan 

kepada tiga peringkat yang spesifik, iaitu prametamorfosis, prometamorfosis dan 

metamorfik klimaks. Semasa metamorfosis, peparu mula terbentuk dan berudu 

bersedia bemafas udara. Anggota hadapan dan belakang juga mula muncul. Ekor 

menjadi semakin pendek dan mulut bertambah lebar. Organ-organ lain seperti 

timpanum serta kelopak mata turut terbentuk (Bo, 2000). 

1.2 Justifikasi Kajian 

Sej ak kebelakangan ini, Sabah mengalami perubahan persekitaran yang ketara 

disebabkan pembangunan yang pesat. Kegiatan seperti pembalakan, pertanian, agro

perhutanan dan akuakultur telah mengubah habitat semula jadi bagi banyak flora dan 

fauna (Wong, 200 1). Pemeliharaan dan pemuliharaan biodiversiti di Sabah waj ar 

dijalankan sebelum ia berkurang atau hilang selama-lamanya. 

Namun, komuniti anuran di Sabah masih kurang diketahui dan banyak aspek 

ekologi perlu dikaji. Tinjauan sebelum ini lebih tertumpu kepada aspek taksonomi dan 

ekologi. Selain itu, kepelbagaian dan kelimpahan anuran di kawasan tanah lembap 

khususnya sawah padi kurang dikaji jika dibandingkan dengan s 

kawasan berbukit mahupun di tanah tinggi serta di kawasan-kawasan pemuliharaan. 

Dengan itu, kajian sedemikian adalah penting bagi melengkapkan lagi pengetahuan 

tentang kepelbagaian dan kelimpahan anuran di Borneo. Maklumat yang diperolehi 

daripada kajian ini diharapkan dapat menyumbang kepada mereka yang ingin 

mendalami penyelidikan dalam bidang herpetologi. 

1.3 Objektif Kajian 

Kajian terhadap kehadiran anuran di sawah padi Kampung Barus, Tuaran dilakukan 

untuk mengetahui sejauh mana kepelbagaian dan kelimpahan anuran di situ. 

Objektif-objekifkhusus kajian ini adalah: 

a) Untuk mengetahui kepelbagaian spesies anuran di sawah padi. 

b) Untuk menentukan kelimpahan anuran di sawah padi . 

c) Untuk menentukan kepadatan dan biojisim anuran di sawah padi. 

d) Untuk menentukan struktur populasi anuran di sawah padi. 

BAB2 

ULASANPERPUSTAKAAN 

2.1 Sistematik 

Berdasarkan fosil tulang katak yang dijumpai, order Anura di Borneo dipercayai telah 

wujud kira-kira dua ratus juta tahun dahulu (Inger & Stuebing, 1997). Terdapat enam 

famili dalam order Anura (Rajah 2.1), iaitu Bombinatoridae, Megophryidae, 

Bufonidae, Microhylidae, Ranidae dan Rhacophoridae (Malkmus et ai., 2002). 

Pendapat terkini yang diterima ramai mengenai latar belakang evolusi katak 

mengatakan bahawa famili Ranidae dan famili Rhacophoridae mempunyai pertalian 

yang lebih rapat, walaupun pertalian itu mula wujud kira-kira 75 juta tahun dahulu. 

Famili Microhylidae dipercayai berasal dari garis evolusi yang sama tetapi sudah lama 

terpisah dari segi evolusi. Famili-famili lain pula dianggap telah mengikuti perintis 

evolusi masing-masing yang unik (Inger & Stuebing, 1997). 

Suborder Archaeobatrachia 

Superfami Ii Discoglossoidea 
Famili Bombinatoridae 

Genus Barbourula 

Superfamili Pelobatoidea 
Famili Megophryidae 

Genus Leptobrachella 
Leptobrachium 
Leptolalax 
Megophrys 

Suborder Neobatrachia 

Superfamili Bufonoidea 
Famili Bufonidae 

Genus Ansonia 
Bufo 
Leptophryne 
Pedostibes 
Pelophryne 

Superfamili Microhyloidea 
Famili Microhylidae 

Genus Calluella 
Chaperina 
Gastrophrynoides 
Kalophrynus 
Kaloula 
Metaphrynella 
Microhyla 

Superfamili Ranoidea 
Famili Ranidae 

Genus Fejervarya 
Hoplobatrachus 
Huia 
lngerana 
Limnonectes 
Meristogenys 
Occidozyga 
Rana 
Staurois 

Famili Rhacophoridae 
Genus Nyctixalus 

Phi/autus 

Polypedates 
Rhacophorus 
Theloderma 

Rajah 2.1 Sistematik bagi anuran di Borneo (Sumber daripada Malkmus et al., 2002). 

Terdapat sejumlah 31 genus anuran di Borneo (Malkmus et al., 2002). Walau 

bagaimanapun, bilangan spesies tidak seimbang bagi setiap genus. Empat daripada 

genus terse but mengandungi sebanyak 40 peratus daripada jumlah keseluruhan 

spesies, sedangkan 11 daripadanya mempunyai hanya satu spesies sahaja. Genus-

genus yang mengandungi banyak spesies menggambarkan satu reka bentuk 

penyesuaian badan yang mernbawa kejayaan di pelbagai jenis habitat. Sebaliknya, 

genus yang terdiri daripada satu spesies pula mewakili ahli berperintisan evolusi yang 

tersendiri, iaitu spesies yang mernpunyai struktur rnorfologi yang ganjil untuk 

menyesuaikan diri di dalam keadaan ekologi yang luar bias a (Inger & Stuebing, 

1997). 

2.1.1 Bombinatoridae 

Famili Bombinatoridae boleh dijumpai di Asia Timur dan Eropah Tengah. Kumpulan 

ini merupakan kumpulan anuran yang tertua. Barbaroula kalimantanensis ialah 

contoh yang terletak di bawah famili ini. Setakat ini, spesies tersebut hanya dijurnpai 

di kawasan pertengahan lernbangan Sungai Kapuas, Kalimantan Barat sahaja. 

Barbaroula kalimantanensis dianggap luar biasa kerana bersifat akuatik sepenuhnya 

(Inger & Stuebing, 1997). 

2.1.2 Megopbryidae 

Famili Megophryidae terdiri daripada spesies Borneo yang sebelum ini dimasukkan ke 

dalam famili Pelobatidae (Inger & Stuebing, 1997). Famili ini boleh didapati di 

hemisfera utara hingga ke Asia Tenggara. Saiz badan spesies daripada famili 

Megophryidae lebih kecil dengan SVL lebih kurang 6.2 em. Saiz betina tidak banyak 

berbeza daripada saiz jantan. Kebanyakan spesies mempunyai kulit yang licin dan 

pupil mata yang menegak (Dickerson, 1969; dalam Wong, 1990). Contoh spesies 

termasuk Leplobrachium abbotti, Leptolalax gracilis dan Megophrys baluensis (Inger 

& Stuebing, 1997). 

2.1.3 Bufonidae 

Famili Bufonidae bertabur seeara luas di seluruh dunia kecuali Madagascar, New 

Guinea dan Polynesia. Borneo dan Asia Tenggara mempunyai satu kumpulan genus 

dan spesies yang tersendiri (Inger & Stuebing, 1997). Anuran famili ini mempunyai 

pelbagai jenis warna dan kebanyakannya berwarna kuning keperangan. Terdapat 

empat bintik gelap berbentuk bebas di sepanjang garis vertebra. (Dickerson, 1969; 

dalam Wong, 1990). Anuran jantan mempunyai organ "bidder" yang berkembang 

daripada gonad (Webb et al., 1981). Ansonia longidigita, Bufo asper, Pedostibes 

hosii, Pelophryne signata dan Pseudobufo subasper merupakan contoh anuran yang 

tergolong dalam famili Bufonidae (Inger & Stuebing, 1997). 

2.1.4 Microhylidae 

Famili Microhylidae dapat dijumpai di kawasan tropika. Taburannya di kawasan 

temperat seperti Amerika Utara, Amerika Selatan, Afrika dan China tidak begitu luas. 

Hanya terdapat beberapa spesies boleh ditemui di situ sahaja (Inger & Stuebing, 

1997). Antara ciri-ciri penting bagi anuran famili ini tennasuklah pertulangan pada 

pektoral "girdle" tanpa kehadiran rawan interkalari, lipatan kulit secara dorso-Iateral, 

tiada gigi pada maksila mulut dan kemungkinan jari berakhir dengan kuku (Dickerson, 

1969; dalam Wong, 1990). Contohnya adalah seperti Calluella brooksi, Chaperina 

fusca, Kalophrynus baluensi dan Microhyla berdmorei (Inger & Stuebing, 1997). 

2.1.5 Ranidae 

Famili Ranidae ialah famili yang terbesar dan boleh ditemui di seluruh dunia. Anuran 

famili ini mempunyai ciri-ciri tertentu. Antaranya ialah kepala meruncing, kaki 

panjang, kulit licin, badan leper, terdapat garis dari nostril ke mata serta mempunyai 

tulang-tulang pektoral yang sempurna dengan jari yang berakhir dengan kuku ataupun 

tidak (Webb e/ al., 1981). Mereka biasanya berwarna hijau, kelabu atau perang dan 

sebahagian daripada mereka mempunyai dua baris bintik-bintik bulat yang gelap pada 

sisi badan (Berry, 1975). Contoh spesies bagi Ranidae ialah Fejervarya limnocharis, 

Hoplobatrachus rugulosus, Rana erythraea dan Staurois natator (Inger & Stuebing, 

1997). 

2.1.6 Rbacophoridae 

Sebahagian besar genus dari famili Rhacophoridae terdapat di Asia. Hanya beberapa 

genus yang boleh dijumpai di Afrika dan Madagascar. Tulang "xiphisternum" 

memberikannya bentuk bertulang (Rhacophorus) atau memberikan plat rawan 

(Hyperolius) (Webb et al., 1981). Harnpir semua spesies hidup secara arboreal, tinggal 

di atas pokok renik atau pokok yang lebih tinggi. Kebanyakan ahli famili membiak di 

dalam air yang bertakung. Didapati bahawa terdapat beberapa spesies di Borneo tidak 

mempunyai berudu yang "berenang bebas". Berudu mengalami perkembangan terus 

di dalam telur. Contoh spesies termasuk Philautus aurantium, Polypedates 

leucomystax, Rhacophorus pardalis dan sebagainya (Inger & Stuebing, 1997). 

2.2 Anuran di Borneo 

Bilangan spesies anuran di Borneo adalah sebanyak 92 pada tahun 1966 (Inger & Tan, 

1996a). Sebanyak 13 spesies baru telah ditemui sejak tahun 1990 (Inger & Stuebing, 

1997). Pada tahun 1996, bilangan ini bertambah menjadi 138 (Inger & Tan, 1996a). 

Menurut Inger & Stuebing (1997), terdapat sekurang-kurangnya 143 spesies anuran 

wujud di Borneo. Sehingga kini, jumlah yang tepat belum dapat dikenal pasti kerana 

hampir setiap tahun spesies baru akan ditemui (Inger & Stuebing, 1997). 

Anuran di Borneo sangat berbeza jika dibandingkan dengan anuran dari 

kawasan-kawasan lain di Asia Tenggara. Lebih kurang 63 peratus daripada jumlah 

keseluruhan spesies belum dijumpai di luar pulau Borneo. Terdapat 15 spesies pula 

hanya pemah ditemui sekali sahaja. Namun begitu, kebanyakan ~~~ s 

lazim didapati. Ini termasuklah Leptobrachella mjobergi dan Pedostibes rugosus. 

Keadaan seperti ini telah menunjukkan bahawa sesetengah daripada anuran di Borneo 

telah terpencil selama berjuta-juta tahun dari benua dan kepulauan Asia Tenggara 

yang lain (Inger & Stuebing, 1997). 

Walau bagaimanapun, pelbagai kajian yang dilakukan telah mendapati bahawa 

anuran di Borneo tetap mernpunyai hubungan dengan kawasan geografi yang 

berhampiran. Sebanyak 39 spesies telah dilaporkan dari Semenanjung Malaysia, 32 

spesies dikongsi dengan Sumatera dan 18 spesies dijumpai di Kepulauan Filipina. 

Negeri Thai pula mempunyai 25 spesies anuran yang sarna dengan Borneo. 

Perkongsian dan kesarnaan spesies adalah disebabkan oleh sejarah geologi, 

kehampiran geografi serta vegetasi dan iklim yang serupa (Inger & Stuebing, 1997). 

Menurut Inger & Stuebing (1997), anuran di Borneo boleh digolong ke dalam 

dua kurnpulan yang besar berdasarkan kepada kelakuan dan pemilihan habitat. 

Kumpulan yang lebih kecil terdiri daripada spesies yang mempunyai hubungan yang 

rapat dengan kegiatan ekonomi manusia. Sebanyak sembilan spesies katak 

dimasukkan ke dalam kategori tersebut, iaitu Hoplobatrachus rugulosus, Rana 

erythraea, Fejervarya cancrivora, Fejervarya limnocharis, Rana nicobariensis, Bufo 

me/anostictus, Polypedates leucomystax, Kaloula pulchra dan Kaloula baleata. 

Kumpulan yang kedua pula terdiri daripada anuran yang tinggal di hutan atau di 

pinggir hutan. Kebanyakan anuran di Borneo terletak di bawah kategori ini (Inger & 

Stuebing, 1997). 

